
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
SVbr রবীন্দ্র-রচনাবলী
ঝাপটা চুপ করেই সইতে হয়। তা হােক, তবু এখান থেকে যাবার আগেই ওঁর আড়তদারি দেমাকের বারো আনাই নিজের পেটে হজম করে ওঁকে ফিরতে হবে- সহজে ছাড়ব না। দেওয়ানজি আসছেন।
দেওয়ানজির প্রবেশ
নবগোপাল। দেওয়ানজি, ব্যাপারখানা দেখছেন তো। পেেয়ছি। দেবার জল পৰা লগাবার দরকার হবে না, ব্যাপারটা প্রকাও বড়ো হয় 忒区1 r
নবগোপাল। আমরা ভাবছি আপনাদের জামাইয়ের পদগৌরবের উপযুক্ত নাগরা জুতো মিলবে কোন দোকানে!
দেওয়ানজি। জামাইবাবুর খুব বড়ো মাপের পা বটে, এরই মধ্যে আমাদের নুরনগরের সীমানা অনেকখানিই পদতলস্থ করেছেন। আজ চাটুজেরাই হল অপদস্থ।
নবগোপাল। কী রকম ? দেওয়ানজি। ওদের পূর্বপুরুষের নামের দিঘি ঘোষালদিঘি, তার চার দিক ঘিরে তাবু গেড়ে বেড়া তুলে সেটাকে মধুপুরী নাম দিয়ে জেকে বসেছেন।
নবগোপাল। সে তো জানি। বেশ বোঝা গেছে বিয়ে করতে আসাটা উপলক্ষ, দেমাক করতে আসাই লক্ষ্য। আমাদের প্রজারা তো ক্ষেপে উঠেছে।
দেওয়ানজি। দাদাবাবু, তুমিই তো তাদের বেশি করে ক্ষেপিয়ে তুলেছি। নবগোপাল। আমাদের দেখিয়ে দেখিয়ে উনি ধুম করে আইবুড়া ভাতের নেমস্তন্ন জারি করলেন বিশ গাঁয়ে। গাছতলায় গর্ত করে বড়ো বড়ো উনুন পাতা হল, তার চার দিকে নানা বহরের হাঁড়ি হাড়া মালসা কলসি জালা- সারি সারি গোরুর গাড়িতে করে দুদিন ধরে আসতেই লেগেছে আলু বেগুন কঁচকলা, ঘি ময়দা ক্ষীর সন্দেশ। আমি ঘরে ঘরে জানিয়ে দিয়েছি, খবরদার কেউ যেন ওর পাত চাটতে না আসে!
দেওয়ানজি। তা, দু-চার জন ভিখিরি আর ভিন গায়ের লোক ছাড়া আর কেউ আসে নি। খেতে। রোশনাই জুলাল, রসুনােচৗকি বাজল, শীতের রাত, আটটা নটা দশটা বাজল, গোবর দিয়ে নিকোনাে পাত-পাড়া প্ৰকাণ্ড আঙিনা শূন্য ধূ-ধূ করতে থাকল, জনপ্রাণী আসে না।
নবগোপাল। সেই সময়টাতে আমাদের দুই বাড়ির চারটি হাতিকে গলার ঘণ্টা ঢংঢঙিয়ে
দেওয়ানজি। হয়েছিল। দাদাবাবু, তোমার কথা শুনে এই কাজটি হয়েছে- কিন্তু আমার মন ভালো নেই। শুনেছি। ওদের পরামর্শ হয়েছে বিয়ের দিনে বরযাত্ররা আলো নিবিয়ে বাজনা থামিয়ে চুপচাপ আসবে, কেউ আমাদের ওখানে জলস্পর্শ করবে না।
নবগোপাল। অনেক পরিশ্রম বেঁচে যাবে। খেল কী না খেল লক্ষ্যই কোরো না, আর যাই করা সাধিতে যেয়ে না।
দেওয়ানজি। আমাদের তো একদিনের হারজিতের সম্বন্ধ নয় দাদাবাবু। মেয়ে যে দেওয়া হচ্ছে ওদের ঘরে, চিরদিনের জন্যেই যে হার মেনে থাকতে হবে।
নবগোপাল। কিছু ভয় কোরো না দেওয়ানজি। নরমের জোর সব চেয়ে বড়ো জোর, আমাদের ভালোমানুষ কুমুর কাছে ওই গোয়ারকে পোষ মানতেই হবে, এ আমি বলে দিলুম।
বিপ্রদাসের প্রবেশ। অখিলের প্রস্থান
নবগোপাল। এ কী! বড়োবাবু যে! ডাক্তার যে তোমাকে বিছানা থেকে এক পা নড়তে বারণ
বিপ্রদাস। যখন শেষের সে দিন ভয়ংকর আসবে তখন নড়ব না, তোমাদের ভাবতে হবে

		 এই পাতা শেষ সম্পাদিত হয়েছে ০৬:১১টার সময়, ২৩ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

